ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
1․ Իրավական ակտի անհրաժեշտությունը 
[bookmark: _Hlk212111334]Սույն իրավական ակտի անհրաժեշտությունը պայմանավորված է Հայաստանի Հանրապետության կառավարության 2025 թվականի հոկտեմբերի 9-ի 1441-Լ որոշման (այսուհետ՝ Որոշում) համաձայն 2024 և 2025 թվականներին Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցման տրամադրումն ապահովելու անհրաժեշտությամբ։ 

2․ Ընթացիկ իրավիճակը և խնդիրները
2024 և 2025 թվականներին կարկուտի հետևանքով հողօգտագործողների ֆինանսական կորուստները մեղմելու և գյուղատնտեսական գործությանեության շարունակականությունն ապահովելու նպատակով Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցում տրամադրելու համար ըստ նախնական հաշվարկների անհրաժեշտ է շուրջ 2,450,686,970 դրամ գումար։ Մասնավորապես, համաձայն ՀՀ մարզպետների աշխատակազմերից տրամադրված տեղեկատվության, 2024 թվականին կարկտահարության հետևանքով Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի և Սյունիքի մարզերում ընդհանուր վնասված ցանքատարածությունների և այգետարածքների մակերեսը կազմում է 12987,62 հա, որոնց փոխհատուցման ենթակա նախնական ընդհանուր գումարը կկազմի 1,580,585,649․65 դրամ, որից՝
1.    Արարատում՝ 975․50 հա և 109,784,500․00 դրամ գումար,
2.   Արագածոտնում՝ 410․00 հա և 27,638,100․00 դրամ գումար,
3.   Արմավիրում՝ 4738․30 հա և 702,203,243․00 դրամ գումար,
4.   Լոռիում՝ 4385․39 հա և 646,707,864․67 դրամ գումար,
5.   Շիրակում՝ 1598․73 հա և 59,578,470․98 դրամ գումար,
6.   Գեղարքունիքում՝ 805․70 հա և  28,779,261․00 դրամ գումար,
7.   Սյունիքում՝ 74․00 հա և 5,894,210․00 դրամ գումար։
[bookmark: _Hlk208572635]2025 թվականներին կարկտահարության հետևանքով Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի և Տավուշի մարզերում ընդհանուր վնասված ցանքատարածությունների և այգետարածքների մակերեսը կազմում է 11809,76 հա որոնց փոխհատուցման ենթակա նախնական ընդհանուր գումարը կկազմի   870,101,321.04 դրամ, որից՝ 
1.    Արարատում՝ 2070.77 հա և 190,322,047.64 դրամ գումար,
2.   Արագածոտնում՝ 2252.84 հա և 198,419,076.18 դրամ գումար,
3.   Արմավիրում՝ 2038.08 հա և 232,100,938.30 դրամ գումար,
4.   Լոռիում 1380.21 հա և 75,542,936.00  դրամ գումար,
5.   Շիրակում՝ 3672.54 հա և  124,481,765.52 դրամ գումար,
6.   Գեղարքունիքում՝ 20.00 հա և   878,612.00 դրամ գումար,
7.   Տավուշում՝ 375.32 հա և 48,355,945.40 դրամ գումար։
Հաշվի առնելով, որ Որոշմամբ հաստատված կարգի համաձայն փոխհատուցման տրամադրման համար կարկուտից տուժած հողօգտագործողները փոխհատուցում ստանալու նպատակով պետք է դիմում ներկայացնեն՝ կցելով սահմանված անհրաժեշտ փաստաթղթեր, որոնք ամփոփվում և վերստուգվում են համայնքային հանձնաժողովների կողմից, այնուհետև հաստատվում են մարզային հանձնաժողովներում և ներկայացնում հանրապետական հանձնաժողովի հաստատմանը, ապա աստիճանական վերաճշտումների արդյունքում վերոնշյալ կարկտահարված մակերեսները և դրանց դիմաց փոխհատուցման ենթակա գումարները կարող են փոփոխվել։ 
Միաժամանակ, հաշվի առնելով, որ կարկուտի հասցված վնասների վերաբերյալ կազմված ակտերը դեռևս համայնքային և մարզային հանձնաժողովների կողմից ամփոփվում են, որոնք պետք է ներկայացվեն հանրապետական հանձնաժողովի հաստատման՝ ներկայումս վնասված մակերեսների և դրանց դիմաց փոխհատուցման գումարների մասին  ճշտված վերջնական տեղեկատվություն առկա չէ, ուստի նախագծով ոչ ֆինանսական ցուցանիշը ներկայացված է ՀՀ մարզպետարանների կողմից նախնական տրամադրված տեղեկատվության համաձայն։ 
Ելնելով վերոգրյալից, առաջարկվում է վերաբաշխել Էկոնոմիկայի նախարարությանը 2025 թվականի բյուջեով հատկացվող՝ 1022-12001 Գյուղատնտեսության ոլորտում տրամադրվող վարկերի տոկոսադրույքների սուբսիդավորում միջոցառման համար նախատեսված 300,000․0 հազ․դրամ։ 
[bookmark: _Hlk208320563][bookmark: _GoBack]Վերոնշյալը պայմանավորված է 1022-12001 Գյուղատնտեսության ոլորտում տրամադրվող վարկերի տոկոսադրույքների սուբսիդավորում միջոցառման համար անհրաժեշտ ֆինանսական միջոցների ճշգրտված տվյալների համաձայն (պայմանավորված վարկերի մարման գրաֆիկների հնարավոր փոփոխությամբ` վաղաժամկետ մարում, նախատեսված գումարից ավել վճարում և այլն), 2025 թվականի 4-րդ եռամսյակի համար բյուջեով նախատեսված 1,894,700.0 ՀՀ դրամ գումարը 300 մլն դրամով նվազեցնելու, ինչպես նաև 1022-12005 Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի համար նախատեսված ֆինանսական միջոցները՝ 1,465,919․75 հազ․ դրամ (այդ թվում կառավարության միջոցներից՝ 732,654.7 հազ․ դրամ, KFW միջոցներից՝ 733,265.0 հազ․ դրամ) նվազեցնելու անհրաժեշտությամբ։ Վերջինիս ոչ ֆինանսական ցուցանիշ 15000 հա-ի փոխարեն սահմանվում է 20 հա։
	Հարկ է նշել, որ նախնական գնահատականների համաձայն 2025 թվականի դեկտեմբեր ամսվա ընթացքում  Էկոնոմիկայի նախարարություն կներկայացվեն Որոշմամբ նախատեսված ոչ բոլոր մարզերի վերջնական ճշգրտված և հաստատված ակտերը, որով պայմանավորված ոչ բոլոր մարզերին հնարավոր կլինի փոխհատուցումներ տրամադրել, ուստի 2025 թվականին կարկտահարության դիմաց փոխհատուցում չստացած մարզերին գումարների տրամադրումը կիրականացվի 2026 թվականին։  
3․ Առաջարկվող կարգավորման բնույթը
Սույն որոշմամբ 2024 և 2025 թվականներին Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցման տրամադրումն մասնակի ապահովելու համար վերաբաշխել 1,032,654.7 դրամ գումար։
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 
[bookmark: _Hlk201748581]Հայաստանի վերափոխման ռազմավարություն 2050, 2-րդ գործողությունով՝ Պաշտպանված Հայաստան, կարևորվում է լիարժեք պայմանների ապահովումը Հայաստանի կենսական շահերի պաշտպանության, արտաքին ուժերի ռազմական և հիբրիդային սպառնալիքները, տեղեկատվական և կիբեր հարձակումները, ինչպես նաև բնածին, տեխնածին և մարդածին աղետների ռիսկերը կանխարգելելու, պատճառած կորուստները նվազեցնելու և արագ վերականգնվելու համար, մասնավորապես 2․4 կետ՝ Բնածին, տեխնածին և մարդածին աղետներին դիմակայելու բարձր պատրաստվածություն (էջ՝ 41)։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության 4-րդ գլխում կարևորվում է ռիսկերի  գնահատումը և կառավարումը, մասնավորապես,  «Ռիսկերի գնահատում և մեղմում» աղյուսակ 2-ի  շրջակա միջավայրի ռիսկեր ՇՄ1 տողում առանձնացված է «Եղանակային պայմանների փոփոխություն և անսովոր շատ անբարենպաստ բնակլիմայական պատահարներով տարիներ» ռիսկը (էջ՝ 93)։ 
5․  Նախագծի մշակման գործընթացում ներգրավված ինստիտուտները և անձինք.
Սույն Որոշման նախագիծը մշակվել է ՀՀ Էկոնոմիկայի նախարարության կողմից: 
6․ ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտները և ծախսերը կնվազեն 733,3 մլն դրամով: 
1022-12001 Գյուղատնտեսության ոլորտում տրամադրվող վարկերի տոկոսադրույքների սուբսիդավորում միջոցառման համար նախատեսված 300,000․0 հազ․ դրամ և 1022 – 12005 Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցություն միջոցառման համար նախատեսված 1,465,919․75 հազ․ դրամ (այդ թվում կառավարության միջոցներից՝ 732,654․7 հազ․ դրամ, KFW միջոցներից՝ 733,265.0 հազ․ դրամ) նվազեցնելու դեպքում ընթացիկ բյուջետային տարում տվյալ միջոցառման բյուջեն վերականգնելու անհրաժեշտությունը բացակայում է։ 
7․ Ակնկալվող արդյունքը
Նախագծի ընդունման արդյունքում հնարավոր կլինի ապահովել Հայաստանի Հանրապետության կառավարության 2025 թվականի հոկտեմբերի 9-ի 1441-Լ  որոշմամբ սահմանված 2024 և 2025 թվականներին Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցման տրամադրումը։ 
